
Transcription du poeme

Texte

{Db5r}Flora voyant malade son mary
Au lict couché, par pleurer tant se lasse,
Que sus son coeur tout triste, tout marry,
Fiebvre survient, dont peu apres trespasse :
Ce que voyant le mary, son mal passe
Que medecins avoient habandonné :
Luy donc (de mal) au vif passionné :
Sa femme a faict par mort estre ravie,
Elle au contraire, en mourant a donné
A son mary, occasion de vie.

